Уяв сценарийě: «Пěлÿ  кунě»
Ертсе пыракан:                 Аван-и, шкул саккийě
                                              Аван-и, çутǎ класс
                                              Сан ытамна халь эпě
                                              Кěмешкěн  пит хавас
Ертсе пыракан:  Ырǎ кун пултǎр, хаклǎ вěрентекенсем, вěренекенсем, ашшě-амǎшěсемпе хǎнасем! Паян пирěн пысǎк уяв.  Пěлỷ кунě ячěпе чěререн саламлатпǎр, çирěп сывлǎх, телей, ǎнǎçу сунатпǎр.
  Чǎваш гимнě янǎрать. Уяв линейкине уçма шкул директорě сǎмах илет.
- хǎнасене сǎмах пани.
Ертсе пыракан:  Кашни çын пурнǎçěнче паллǎ кунсем нумай.  Уйрǎмах пěрремěш хут шкул  алǎкне  тытса Пěлỷ тěнчине кěни ялан асра.  
                 (Пěрремěш класа килнě ачисем сǎвǎ  калани.)
Ертсе пыракан: Тавтапуҫ хаклǎ ачасем. Эсир тěрěс те илемлě  вулама-çырма, тǎван çěре савма пултарасса шансах тǎратпǎр.
             Халь кǎна  çěнě сумка çакса
             Пухǎнсаччě пěрремěш класа,-
тесе пěлтереççě хǎйсен шухǎшěсене аслǎ классем, тǎххǎрмěшсем.  (Сǎвǎ калани)
Ертсе пыракан:   çěр    çинче мěнле кǎна професси  çук-тǎр. Анчах темле пулсан та пурнǎç  çулě çине эпир вěрентекен пулǎшǎвěсěр тухаймастпǎр. Кашни ачан  ǎс-тǎн ỷсěмěнче, тавра-курǎм аталанǎвěнче, пултарулǎхпа ǎсталǎх туптавěнче вěрентекен тỷпи питě пысǎк.
                (Илемлě кěвě янǎрать.  Вěрентекенсене  чечек  çыххисем парнелеççě.)   
Ертсе пыракан:    Чи хаваслǎ самант вǎхǎчě.
    Шǎнкǎрав сас парě
                   урока чěнсе
    Пěтěм класс  шǎпланě
                   парта хушшинче.      
  Ģěнě вěренỷ çулěнче пěрремěш шǎнкǎрав пама 9-мěш класра вěренекен ________________________   пěрремěш класа килнě ____________________________
тивěçлě пулчěç.         
Ертсе пыракан: Тǎван шкулǎн ырǎ йǎлине тытса пырса тǎххǎрмěшсем пěрремěшсене класа ǎсатаççě.
      Кěр уйǎхěн  пěрремěш ирě
      Ытла та ырǎ чěреме
      Паян  - Пěлỷ уявě пирěн,
      Каллех пуçлатпǎр вěренме.
                                                           Илемлě кěвě янǎрать.






















